Ha’u nia respeitus ba,

* Sua Exelénsia José Ramos Horta

* Embaixaddr Andrew Jacobs

* Diretora UNDP iha Timor-Leste, Munkhtuya Altangerel
* Diretora Festival Filme Internasional Dili, Lena Lenzen
* Distintu konvidadu-sira

Bonoite ba ita-boot sira. Prazer ida bele mai hamutuk ho ita-boot sira-hotu iha
kalan ne’e hodi dala ida tan selebra Festival Filme Internasional Dili (DIFF).

Gratifikante tebes tanba ita bele mai hamutuk iha ne’e ba eventu ida hanesan
ne’e durante tempu difisil hirak ne’e. Obrigada ba Sua Exelénsia Doutdr José
Ramos Horta ba ninia apoiu forte ba artes, inklui filme, iha Timor-Leste.

Defaktu, filme — balun Doutér Horta rasik iha laran — ka atér-sira ne’ebé retrata
nia —iha ona papel importante ida hodi hatoo lialoos ba mundu kona-ba Timor-
Leste nia luta durante okupasaun no nia luta ba independénsia no demokrasia.
Purezemplu, iha tinan kotuk ami hasoru-malu ona ho realizadér filme Balibo.

Defaktu, festival filme tinan kotuk nian ne’e esklaresedér, enkorajadér, no
entuziasmadu tebes. La sente katak tinan ida liu tiha ona — tinan ida ne’ebé
dezafiante tebes iha mundu tomak.

Maibé artes kontinua moris, inklui filme, iha maneira ne’ebé inovador tebes. Ha'u
hakarak aproveita oportunidade ida-ne’e hodi hatoo apresiasaun ba ator-sira,
dansarinus, hakerek-nain-sira, kriador-filme-sira, espesialistas produsaun teatru
no até komediante-sira Televizaun nian ne’ebé deskobre ona maneira atu
kontinua fornese asesu ba iha sira-nia artes durante pandemia COVID-19, maske
halo husi dook deit.

Ita-nia espiritu presiza artes hodi inspira ita no f6 hanoin ba ita kona-ba ita nia
umanidade komun.

Tinan kotuk Embaixada Estadus Unidus ho orgullu apoia festival filme ida-ne’e
ne’ebé aprezenta mai ita-hotu filme furak lubuk ida, inklui filme Amerikanu balun
ne’ebé maka’as tebes. Ami mods lori mai Timor-Leste kriaddr-filme Amerikanu nain
rua. Sira halao seminarius exelentes no hamosu diskusaun interesante, dalabarak
klean tebes.



Tinan ne’e, Embaixada Estadus Unidus dala ida tan sente orgullu apoia festival
ida-ne’e. Ami oferese ona fundu-apoiu kiik ida, filme-sira husi American Film
Showcase no dala ida tan ami lori partisipasaun kriador-fime ka sineasta
Amerikanu-sira, ne’ebé sei envolve iha semindriu virtual ho kriadér-filme
Timoroan foinsae-sira.

Nomos, tinan ida-ne’e ami serbisu-hamutuk ho Lena no DIFF atu aprezenta filme
Amerikanu-sira ne’ebé uniku tebes mai iha festival ida-ne’e, no tau lejenda lian
Tétun iha filme hirak ne’e ba audiénsia lokal-sira.

Purezemplu, durante semana ida-ne’e sei hatudu Netflix Estadus Unidus nia filme
naran Mercury 13. Filme ne’e konta istdria inspiradora kona-ba grupu feto-sira iha
dékada tinan rihun-ida atus-sia neen-nulu (1960) ne’ebé treina atu sai feto
astronautas dahuluk no loke dalan ba feto astronauta-sira seluk tuirmai. Grupu
pilotu feto-sira ne’e prova katak sira iha kapasidade fizika no mental atu kualifika
sai NASA nia mellores astronautas, hanesan mds ho mane-sira.

Ita mods sei haree filme ida, naran Personal Statement, ne’ebé konta istoria kona-
ba estudantes eskola sekundariu nain tolu mai husi moris nakonu ho dezafiu iha
Nova lorké. Iha filme ne’e ita haree estudante-sira ne’e luta atu ema simu sira
tama iha universidade — prosesu ida ne’ebé kompetitivu tebes iha Estadus Unidus.
No sira més retribui hikas sira-nia komunidade liuhusi inspira sira-nia kolega-sira
hodi ba estuda més iha universidade. Filme ne’e oportunu tebes iha tempu
estudantes no edukadodr-sira iha mundu adapta hela ho impaktu ne’ebé pandemia
COVID-19 kauza ona ba setdr edukasaun.

Ha’u-nia destake favoritu ida husi tinan kotuk maka Festival Filme Internasional
Dili nia Akampamentu Kriadora-Filme Feto ka the DIFF Female Filmmakers Camp.
Ami-nia Embaixada fé ona apoiu-fundu no lori Kriadér-Filme Amerikanu famozu
nain rua hodi lidera akampamentu ne’e. Sira ajuda orienta feto foinsae Timoroan
sira ba-iha dalan atu uza filme hodi konta sira-nia istoria no dezenvolve sira-nia
karreira.

Ha’u sente orgullu tebes katak ami bele apoia programa hanesan iha tinan ida-
ne’e. Ema ida husi Kriador-Filme-sira ne’e, Dawn Valadez, laran monu tebes ba
Timor-Leste nune’e nia sei hola-parte tan iha programa ne’e hamutuk ho Kriaddr-
Filme ida seluk, Shana Hagan. Sira sei halo seminariu virtudl durante semana ida-
ne’e ho kriaddr-filme Timoroan foinsae-sira. Sira sei fahe sira-nia pratiku di’ak liu



kona-ba buat hotu komesa husi dikas pratiku ba halo filme too uza filme hodi halo
mudansa iha sira-nia komunidade-sira.

Kriasaun filme ne’e instrumentu ida ne’ebé poderozu tebes no fasil liu fali duké
nunka atu halo uza teknolojia atual. Filme ajuda ita haree liuhusi ema sira seluk
nia matan no esperiénsias.

Ita aprende kona-ba mundu-sira ita nunka hatene dehan eziste ka konfronta
lialoos doloroza iha moris no mundu ne’ebé ita bele identifika iha ita-nia moris
rasik.

Iha sosiedade livre-sira, filme no teatru — artes — dalabarak ajuda ita haree lialoos
la konfortdvel ne’ebé ita-nia sosiedades no lider-sira hakarak ignora no dalabarak
mos hatudu dalan atu identifika no responde ba problema-sira. Tanba ne’e maka
Embaixada Estadus Unidus Amérika iha Timor-Leste apoia festival filme ida-ne’e
no tansa ami-nia reprezentante-sira filme Amerikanu nian hakarak atu envolve ho
ita-boot sira.

Ha’u espera ita-boot sira hotu hetan inspirasaun husi filmes no seminariu-sira iha
semana ne’e nia laran. Ha'u hakarak hatoo obrigadu ba Lena Lenzen no ninia
ekipa husi DIFF ba sira-nia servisu maka’as. Parabéns no hein haree ita-boot sira
hotu iha sinemas!

Obrigada barak!



